ՏԵՂԵԿԱՆՔ-ՀԻՄՆԱՎՈՐՈՒՄ
Հայաստանի Հանրապետության և Եվրասիական զարգացման բանկի «Առողջապահության առաջնային օղակում ոչ վարակիչ հիվանդությունների կանխարգելման և վերահսկման կատարելագործում» նախագծի ֆինանսավորման համար Կայունացման և զարգացման եվրասիական հիմնադրամի միջոցներից դրամաշնորհի տրամադրման մասին համաձայնագրի 
Լրացուցիչ թիվ 3-ի համաձայնագրի հաստատման վերաբերյալ 

Հայաստանի Հանրապետության և Եվրասիական զարգացման բանկի միջև 03.04.2018թ. ստորագրվել է «Առողջապահության առաջնային օղակում ոչ վարակիչ հիվանդությունների կանխարգելման և վերահսկողության կատարելագործում» ծրագրի ֆինանսավորման համար Կայունացման և զարգացման Եվրասիական հիմնադրամի միջոցներից դրամաշնորհի տրամադրման մասին համաձայնագիր: Համաձայնագիրն ուժի մեջ է մտել 21.09.2018թ.։ Ծրագիրն ուղղված է ոչ վարակիչ հիվանդությունների կանխարգելման, վաղ հայտնաբերման, ինչպես նաև կառավարման գործընթացի բարելավմանն առաջնային բուժօգնության կազմակերպման մակարդակում: 
1 մլն ԱՄՆ դոլարի տրամադրման վերաբերյալ Դրամաշնորհային ծրագրի շրջանակներում նախատեսվում էր սահմանամերձ ՀՀ Տավուշի, Սյունիքի և Լոռու մարզերում իրականացնել կրծքագեղձի մամոգրաֆիկ անվճար սքրինինգային հետազոտություններ: 
Ծրագիրը մեկնարկվել է 2021 թվականի հունվարի 19-ից՝ ՀՀ Լոռու մարզում, այնուհետ շարժական մամոգրաֆը տեղակայվել է ՀՀ Տավուշի մարզում, իսկ ներկայում ծրագիրը շարունակվում է ՀՀ Սյունքի մարզում: 
Իրականացված հետազոտությունների արդյունքները փաստում են Դրամաշնորհային ծրագրի բարձր արդյունավետության և սոցիալական նշանակության մասին։ Նշվածի մասին վկայում են ինչպես կորոնավիրուսային համավարակի բարդ ժամանակաշրջանում իրականացված հետազոտությունների քանակական տվյալները, այնպես էլ ՀՀ Լոռու մարզի թիրախային ազգաբնակչության պահանջարկը և մարզի ղեկավարության բազմաթիվ առաջարկները՝ որոշ տարածաշրջաններում հետազոտությունների իրականացման ժամկետների երկարացման վերաբերյալ։ 
[bookmark: _GoBack]Մեկնարկից ի վեր՝ մինչ 2023թ-ի փետրվարի 28-ը իրականացվել է 18,652 մամոգրաֆիկ հետազոտություն:

	Հետազոտությունների քանակ

	Լոռու մարզ
19.01.2021-15.04.2022
	Տավուշի մարզ
20.04.2022-19.10.2022
	Սյունիքի մարզ
24.10.2022-28.02.2023
	Ընդամենը

	10110 
	5209
	3333
	18,652


Ախտորոշումը հստակեցնելու նպատակով՝ 1361 կին ուղեգրվել է լրացուցիչ հետազոտություններ: Հարկ է նշել, որ ծրագրի մասնակիցների համար լրացուցիչ հետազոտությունները նույնպես իրականացվում են անվճար` Ֆանարջյանի անվան Ուռուցքաբանության ազգային կենտրոնի (ՈՒԱԿ) աջակցությամբ:
	Ուղեգրված 1361 կնոջից 867-ն անցել են լրացուցիչ հետազոտություններ (մյուսները՝ չեն այցելել), 205 կնոջ մոտ կրծքագեղձի քաղցկեղի ախտորոշումը հաստատվել է և 198 հիվանդի տրամադրվել է անվճար  մասնագիտացված բուժօգնություն:
Այնուամենայնիվ, կորոնավիրուսային համավարակի տարածումը Հայաստանում իր ազդեցությունն ունեցավ նաև Դրամաշնորհային ծրագրի իրականացման վրա․ ազգաբնակչության ներգրավվածությունը փաստացիորեն ավելի ցածր էր, քան նախատեսված էր ի սկզբանե։ Միաժամանակ, վերջին տարիներին գրանցված արտագաղթի ակտիվացման հետևանքով առկա է զգալի անհամապատասխանություն 2011թ. իրականացված վերջին մարդահամարի տվյալների և էլեկտրոնային առողջապահության ազգային օպերատորի համակարգի միջոցով ստացված փաստացի տվյալների միջև։
Ուստի, հաշվի առնելով ծրագրի արդյունավետությունը կրծքագեղձի քաղցկեղի վաղ հայտնաբերման տեսակետից և ՀՀ 3 մարզերում իրականացված հետազոտությունների արդյունքում տնտեսված գումարը, առաջարկվել է դրամաշնորհային ծրագրում ներառել նաև ՀՀ Շիրակի մարզը։ 
Նշված առնչությամբ 06.03.2023թ. Հայաստանի Հանրապետության և Եվրասիական զարգացման բանկի միջև ստորագրվել է «Առողջապահության առաջնային օղակում ոչ վարակիչ հիվանդությունների կանխարգելման և վերահսկողության կատարելագործում» ծրագրի ֆինանսավորման համար Կայունացման և զարգացման Եվրասիական հիմնադրամի միջոցներից դրամաշնորհի տրամադրման մասին համաձայնագրի թիվ 3 Լրացուցիչ համաձայնագիրը։
Ուստի, հաշվի առնելով ծրագրի արդյունավետությունը և Դրամաշնորհային ծրագրի շրջանակներում տնտեսված գումարների առկայությունը թիվ 3 Լրացուցիչ համաձայնագրի հաստատումը նպատակահարմար է։
	 
